
«ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՀՈՂԱՄԱՍ ՆԵՐԴՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հողային օրենսգրքի 65-րդ հոդվածի   6-րդ մասը, 85-րդ հոդվածը և «Բաժնետիրական ընկերությունների մասին» ՀՀ օրենքի 35-րդ հոդվածը` Հայաստանի Հանրապետության կառավարությունը որոշում է.
1. «Հայանտառ» պետական ոչ առևտրային կազմակերպությանը անհատույց օգտագործման իրավունքով տրամադրված Երևանի քաղաքային համայնքի Նորք-Մարաշ վարչական շրջանի սահմաններում գտնվող պետական սեփականություն հանդիսացող հողամասից 1,4 հա մակերեսով հողամասը հետ վերցնել: 

2. Առաջարկել Երևանի քաղաքապետին՝ Հայաստանի Հանրապետության կառավարությանն առընթեր պետական գույքի կառավարման վարչության պետի կողմից Հայաստանի Հանրապետութան օրենսդրությամբ սահմանված կարգով Երևանի քաղաքապետին ներկայացված առաջարկի հիման վրա նախաձեռնել սույն որոշման 1-ին կետում նշված հողամասի նպատակային նշանակության փոփոխման գործընթացը:

3. Հայաստանի հանրային հեռուստաընկերության ու Չինաստանի Ժողովրդական Հանրապետության հետ համագործակցության շրջանակներում նոր, ժամանակակից տեխնիկական հնարավորություններով տաղավար կառուցելու նպատակով սույն որոշման    1-ին կետում նշված հողամասի նպատակային նշանակությունը փոփոխելուց  և հողամասի շուկայական արժեքի գնահատումից հետո` այն որպես կանոնադրական կապիտալում  ներդրում գնահատված արժեքով ներդնել «Հայաստանի հանրային հեռուստաընկերություն» փակ բաժնետիրական ընկերության (այսուհետ՝ Ընկերություն) կանոնադրական կապիտալում՝ լրացուցիչ բաժնետոմսեր տեղաբախշելու միջոցով դրա գնահատված արժեքի չափով ավելացնելով ընկերության կանոնադրական կապիտալը: 


4. Առաջարկել Հանրային հեռուստառադիոընկերության խորհրդի նախագահին՝ սահմանված կարգով ապահովել ընկերության կանոնադրական կապիտալում ներդրվող հողամասի շուկայական արժեքի գնահատումը և ընկերության կանոնադրության մեջ համապատասխան փոփոխությունների պետական գրանցումը:

5. Սահմանել, որ Ընկերությունը պարտավոր է.

1) սույն որոշման 1-ին կետում նշված հողամասի նկատմամբ Ընկերության սեփականության իրավունքի գրանցումից հետո եռամսյա ժամկետում լիազորված պետական մարմին ներկայացնել անտառային տնտեսությանը հասցվող վնասի հատուցման ծրագիր (նախագիծ)` օտարվող անտառային տարածքի առնվազն կրկնապատիկի չափով անտառապատման, ցանկապատման, ոռոգման ցանցի կառուցման աշխատանքների և դրանց կատարման ժամանակացույցի վերաբերյալ,

2) լիազորված պետական մարմնի դրական եզրակացությունը ստանալուց հետո սեփական միջոցների հաշվին իրականացնել անտառային տնտեսությանը հասցվող վնասի հատուցման ծրագիրը (ծրագիրն ավարտված է համարվում անտառապատման ընթացքում հիմնադրված անտառտնկարկները Հայաստանի Հանրապետութան օրենսդրությամբ սահմանված կարգով անտառի շարք տեղափոխման օրը),

3) տարածքում տնկարկների ամբողջական ոռոգումն ապահովելու նպատակով սեփական միջոցների հաշվին իրականացնել հողամասում առկա ոռոգման ցանցի վերակառուցում (նախագծային աշխատանքներ, ապամոնտաժում և մոնտաժում):

4) սույն որոշման 1-ին կետում նշված հողամասի նկատմամբ գույքային իրավունքների պետական գրանցման,  ինչպես նաև կանոնադրական կապիտալի փոփոխությունների հետ կապված ծախսերն իրականացնել Ընկերության միջոցների հաշվին: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՀՈՂԱՄԱՍ ՆԵՐԴՆԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

Հայաստանի հանրային հեռուստաընկերության գործադիր տնօրենը գրությամբ դիմել է ՀՀ վարչապետին՝ տեղեկացնելով, որ Հայաստանի հանրային հեռուստաընկերության և Չինաստանի Ժողովրդական Հանրապետության հետ համագործակցության շրջանակներում նախատեսվում է կառուցել նոր, ժամանակակից տեխնիկական հնարավորություններով տաղավար:

 «Հայաստանի հանրային հեռուստաընկերություն» ՓԲ ընկերությունում իրականացվող շենք-շինությունների վերակառուցման, տարածքների բարեկարգման, տեխնիկական վերազինման ծրագրի շրջանակներում նոր՝ արդի պահանջներին համապատասխանող տաղավարի կառուցման նպատակով  խիստ անհրաժեշտություն է առաջացել  մոտ 1.4 հա մակերեսով ընդլայնել ընկերությանը պատկանող հողամասը (հատակագիծը կցվում է):

Նշված հողամասը Երևանի քաղաքապետի 11.10.2006թ. N1619-Ա որոշմամբ անհատույց օգտագործման իրավունքով տրամադրված  է  «Հայանտառ» ՊՈԱԿ-ին:

Նախագծի ընդունումը պայմանավորված է Հայաստանի հանրային հեռուստաընկերության և Չինաստանի Ժողովրդական Հանրապետության հետ համագործակցության շրջանակներում նախատեսվող ժամանակակից տեխնիկական հնարավորություններով նոր տաղավարի կառուցման անհրաժեշտությամբ:

Ներկայացված նախագծով առաջարկվում է «Հայաստանի հանրային հեռուստաընկերություն» փակ բաժնետիրական ընկերության համար նոր տաղավար կառուցելու նպատակով հատկացվող պետական  սեփականություն հանդիսացող հողամասը կադաստրային արժեքով ներդնել «Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՀՈՂԱՄԱՍ ՆԵՐԴՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի հանրային հեռուստաընկերություն»  փակ բաժնետիրական ընկերության կանոնադրական կապիտալում հողամաս ներդնելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՀՈՂԱՄԱՍ ՆԵՐԴՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ
«Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում հողամաս ներդնելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՀՈՂԱՄԱՍ ՆԵՐԴՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
«Հայաստանի հանրային հեռուստաընկերություն»  փակ բաժնետիրական ընկերության կանոնադրական կապիտալում հողամաս ներդնելու մասին» ՀՀ կառավարության որոշման  նախագիծը մշակվել է հիմք ընդունելով՝
ՀՀ հողային օրենսգիրքը,

«Բաժնետիրական ընկերությունների մասին» ՀՀ օրենքը,

«Իրավական ակտերի մասին» ՀՀ օրենքը:
«Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում 
հողամաս ներդնելու մասին» ՀՀ կառավարության  որոշման նախագծի վերաբերյալ շահագրգիռ  մարմիններից 
ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոություն ները

	1
	2
	3
	4

	ՀՀ ֆինանսների նախարարություն             29.07.2015թ.                  N01/11-1/20184-15            
	Առաջարկվել է նախագծի.

 1. նախաբանում հղում կատարել նաև Հայաստանի Հանրապետության հողային օրենսգրքի 85-րդ և «Բաժնետիրական ընկերությունների մասին» ՀՀ օրենքի 35-րդ հոդվածներին:

2. հստակեցնել 1-ին կետով նշված հողամասը «Հայաստանի Հանրային հեռուստաընկերություն» փակ բաժնետիրական ընկերության կանոնադրական կապիտալում ինչ ձևով է ներդրվելու` բաժնետոմսերի անվանական արժեքը մեծացնելու կամ լրացուցիչ բաժնետոմսեր տեղաբաշխելու միջոցով:

3. նշել կանոնադրական կապիտալի ավելացման չափը, հաշվի առնելով, որ գույքը  ներդրվում է կադաստրային արժեքով: Առաջարկվել է նաև քննարկել կանոնադրական կապիտալում ներդրվող գույքի արժեքն անկախ գնա​հատման միջոցով սահմանելու տարբերակը, որի պարագայում նախագծում պետք է ամրագրել արդեն այդ գույքի՝ անկախ գնահատողի կողմից որոշված չափը, որ​պես ընկե​րության կանոնադրա​կան կապիտալի ավելացման մեծություն:
4.Նախագծում նշված չէ, թե գույքային իրավունքների պետական գրանցման, ինչպես նաև կանոնադրական կապիտալի փոփոխությունների հետ կապված ծախսերն ում միջոցների հաշվին են իրականացվելու:
	1.Ընդունվել է 
2. Ընդունվել է 

3. Քննարկվել է

4. Ընդունվել է 
	1. Նախագծի նախաբանը խմբագրվել է: 
2. Նախագծի 3-րդ կետը խմբագրվել է:

3. Հիմք ընդունելով ՀՀ հողային օրենսգրքի 65-րդ հոդվածի 6-րդ կետը՝ նախագծում նշվել է, որ հողամասը ներդրվի կադաստրային արժեքով:

4.Նախագծում ներառվել է համապատասխան դրույթ՝ 4-րդ կետի 4)–րդ ենթակետ:

	ՀՀ գյուղատնտեսության նախարարություն 29.07.2015թ.                           NՍԿ/ԱԲ-1/5184-15
	Առաջարկվել է նախագծի 4-րդ կետը շարադրել հետևյալ խմբագրությամբ. 
«4. սահմանել, որ Ընկերությունը պարտավոր է.

4) սույն որոշման 1-ին կետում նշված հողամասի նկատմամբ Ընկերության սեփականության իրավունքի գրանցումից հետո եռամսյա ժամկետում լիազորված պետական մարմին ներկայացնել անտառային տնտեսությանը հասցվող վնասի հատուցման ծրագիր (նախագիծ)` օտարվող անտառային տարածքի առնվազն կրկնապատիկի չափով անտառապատման, ցանկապատման, ոռոգման ցանցի կառուցման աշխատանքների և դրանց կատարման ժամանակացույցի վերաբերյալ,

5) լիազորված պետական մարմնի դրական եզրակացությունը ստանալուց հետո սեփական միջոցների հաշվին իրականացնել անտառային տնտեսությանը հասցվող վնասի հատուցման ծրագիրը (ծրագիրն ավարտված է համարվում անտառապատման ընթացքում հիմնադրված անտառտնկարկները Հայաստանի Հանրապետութան օրենսդրությամբ սահմանված կարգով անտառի շարք տեղափոխման օրը),

տարածքում տնկարկների ամբողջական ոռոգումն ապահովելու նպատակով սեփական միջոցների հաշվին իրականացնել հողամասում առկա ոռոգման ցանցի վերակառուցում (նախագծային աշխատանքներ, ապամոնտաժում և մոնտաժում)»:
	Ընդունվել է
	Նախագծի 4-րդ կետը շարադրվել է  նոր խմբագրությամբ:

	Երևանի քաղաքապետարան   28.07.2015թ.                   N01/7-39268Հ         
	1. Առաջարկվել է որոշման նախագծի 1-ին կետում <<Նորք-Մարաշ թաղային համայնքի վարչական>> բառերը փոխարինել <<Երևանի քաղաքային համայնքի Նորք Մարաշ վարչական շրջանի>> բառերով:

2. Որոշման նախագծի 2-րդ կետում <<փոխելու սույն որոշման 1-ին կետում նշված հողամասի նպատակային նշանակությունը>> բառերը փոխարինել <<նախաձեռնել սույն որոշման 1-ին կետում նշված հողամասի նպատակային նշանակության փափոխման գործընթացը>> բառերով:
	1. Ընդունվել է
2. Ընդունվել է 
	1. Նախագծի 1-ին կետը խմբագրվել է: 
2. Նախագծի 2-րդ  կետը խմբագրվել է: 

	ՀՀ կառավարությանն առընթեր անշարժ գույքի կադաստրի պետական   29.07.2015թ. NՄՍ/7.2/4998-15 
	Առաջարկություններ և դիտողություններ չունի

	ՀՀ բնապահպանության նախարարություն 27.07.2015թ. N1/04.3/11629-15
	Առաջարկություններ և դիտողություններ չունի

	Հայաստանի Հանրային հեռուստաընկերություն

24.08.2015թ. 
N02-134
	Դիտողություններ և առաջարկություններ չունի

	ՀՀ արդարադատության նախարարություն
21.08.2015թ. N02/14/10203-15 
	«Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում հողամաս ներդնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության  օրենսդրությանը:

	ՀՀ կառավարություն

08.09.2015թ. N02/23.17/15330-15

	1.Նախագծի 1-ին կետում անհրաժեշտ է նշել, որ հողամասը հանդիսանում է պետական սեփականություն:

2.Նախագծի 2-րդ կետում անհասկանալի է, թե ինչ կարգի մասին է խոսքը, երբ համապատասխան հարաբերությունները կարգավորված են «Քաղաքաշինության մասին» ՀՀ օրենքով և դրանից բխող ՀՀ կառավարության որոշումներով:
3.Նախագծի 3-րդ կետի վերաբերյալ անհրաժեշտ է ի նկատի ունենալ, որ «Անշարժ գույքի գնահատման գործունեության մասին» ՀՀ օրենքի 8-րդ հոդվածի 1-ին մասի 3-րդ կետի համաձայն անշարժ գույքն իրավաբանական անձի կանոնադրական կապիտալում կամ հիմնադրամներում ներդնելու դեպքերում անշարժ գույքի գնահատումը պարտադիր է: Նմանատիպ դրույթ է պարունակվում նաև ՀՀ հողային օրենսգրքի 85-րդ հոդվածի 1-ին մասում և նման գնահատման հիման վրա է որոշվում կանոնադրական կապիտալում ներդրվող գույքի արժեքը: Միաժամանակ «կամավոր գույքային» բառերն անհրաժեշտ է փոխարինել «կանոնադրական կապիտալում» բառերով:
4.Նախագծում անհրաժեշտ է սահմանել հանձնարարական լիազոր մարմնին կազմակերպության կանոնադրության մեջ կատարելու նախագծից բխող փոփոխություններ:
	1.Ընդունվել է

2.Ընդունվել է

3.Ընդունվել է

4.Ընդունվել է


	Նախագիծը խմբագրվել է:


